
MUN FITO A SA

MANUFARMU

Ha}i}a komai yana da manufa Abin alfahari
ne A garemu, musamman ga marubuta littattafai da
makarantansu ta hanyar da wannan mujallah ta samar,
duk kanninmu muna sane da cewar duk wani gyara
yana da sakamakonsa musamman fa]akarwa domin
yin kyakkyawan aiki don kyautatawa karatu da rubutu.
A bune mai muhimmanci ga kowace irin jama'a, babu
shakka akwai al'amura da yawa da za a ingantasu domin
samun ribar duniya da lahira.

Kamfanin Mashi a karo na farko sun yi }o}arin
wallafa mujallah ta harshen Hausa domin bun}asa
harshen hausa tare da yin gyara kayanka ga duk wani
mai bada gudunmawar bun}asa harshen Hausa, ta
yadda za ta yi kafa]a da kafa]a da sauran mujallun da
ake wallafawa domin ci gaban harshen Hausa.
Mujallarmu ta dace da kowa, maza da mata manya da
yara saboda tana tattare da Abubuwa da dama masu
ilmantarwa da ban dariya da fa]akarwa gami da ban
sha'awa da sauran muhimman Al'amuran rayuwa muna
da tabbacin idan kuka bita sannu a hankali za ku gane
abin da take nufi.

Wajibi ne ayi HAMDALA ga mahalicci saboda
samun bun}asar ci gaban harshen Hausa, gyaran
tarbiyya tare da hannunka mai sanda su za mu fi bawa
muhimmanci. Haka nan kuma wannan mujallah ba an
yi ta ba ne don cin zarafin wani ko keta haddinsa ba.
Anyi ta ne don fa]akarwa ga jama'a, domin Hausawa
na cewa gyara kayanka ba ya zamowa sauke mu raba.

yanzu rubutu shi ne babban makami.

HaZ}i}a sabuwar mujallar Marubuciya mujalla ce da take tsokaci,
ga dukkan fage na rayuwa, saboda ta ta~0 Abubuwa da dama na rayuwa.

Kowa ya san mai ake nufi da kalmar Marubuciya. Musamman
Bahaushe musulmi, mun yi amfani da wannan suna domin nuna godiya
ga Allah da kowace safiyar duniya Harsen Hausa yake da]a bun}asa.

Babban Abin sha'awa ga wannan mujalla shi ne za ta }arawa
marubuta na ha}i}a }warin gwiwa, sannan ta gyarawa masu rubutu na
shashanci gami da sakarci domin su fa]aka, haka nan za ta nusar da
wa]anda a zatonsu gyara suke yi, irin kuskurensu, domin su canza.

Gashi kuma za ta bawa makaranta da manazarta dama domin su
fa]i Albarkacin bakinsu, a game da harkar rubutun Hausa, na tabbatar
da cewar da yardar Allah za ta ha]a zumunci tsakanin makaranta da
marubuta.

Muna sane da cewa magada Annabawa (Malamai) sunata }o}arin
yiwa marubuta gyara, amma abin ya faskara, mu tabbatar cewar suma
za su ba da tasu gudummawar, ta cikin wannan mujalla, ina kira ga duk
wanda ya yi tsinkaye ga wannan mujallar da ya yi mata kyakkyawan
zato sannan kuma ya duba ta a Nutse, sannan ya yi mata adalci.

Ba burgewa bane ace an yi rubutu, domin gyaran al'uma ace ba
asami gyara ga wannan rubutu ba, saboda wanda ya yi rubutun ajizi ne
(gajiyayye) saboda na san za ta shiga hannun manya - manyan masana,
kuma ina da tabbacin za su yi abin da suka saba, gyara mai ma'ana.

Mafiya yawan jama'a, sun kasa gano hikimar yin rubutun Hausa,
saboda halin da wasu shashin marubuta suka sa shi a ciki, sai dattawa
suka Jauka gaba Jaya babu abinda yake cikin rubutun Hausawan
Zamani sai soyayya mai muni, ko koyi da mutanen da an sha bamban
dasuta fuskar Addini da al'ada.

Amma zancen gaskiya shi ne ana yin rubutun ne saboda waJ]annan
hikimomi, masu zuwa.

Ya]a harshen dan ya sami bun}asa da ci gaba a duniya.

Hana masu harshen tafiya Aron wani harshen.

Koyar da wa]anda suke basa jin harshen jinsa da iya rubuta shi
Fitowada Al'adun Harshen

Gyaran Tarbiyya yadda za ta zamo daidai da addini da Al'adun
mafiya yawa daga

masu Harshen.

moom>

Bayan la'akari da marubuta masu tunani suka yi da waJannan
hikimomi sai suka dau al }alami suka shiga fa]akar da marubuta cikin
ikon Allah sai gashi rubutu ya canja salo, sai gashi rubutun Hausa a
yau ya zamo makami.

Dukkan masana sun yi imanin cewa surutai da hargagi da
tsegungumi a gefe guda babu abin da za su haifar sai cibaya. Ina kira ga
masu wannan hali da su Jauki Al}alami su ba da tasu gudummawar.

Ko ba komai wanda yayi ya fi wanda bai yi ba, kuma mutum yayi
rubutu a yi masa gyara ya Jau gyaran ba }aramin cigaba ba ne.

Su kuwa makaranta su ne Al}alai kuma sune suke sawa mutumya
canja kuma duk abinda ake yi ana yi ne saboda su. Muna godiya ga
duk mai yi mana fata na gari tare da gyara.

Daga Edita

Muhammad Umar Soron Dinki

ubutu wani Abu ne na isar

da Sa}o izuwa ga
Al'umma. Ana yin rubutu don
fa]akarwa, ilmantarwa, wayar
dakai, farfaganda, ta da zaune
tsaye da tsokana da duk wata
cimma manufa.

Rubutu wasu haihuwarsu ake
da shi, wasu kuma koyo su ke
yi, idan an duba su za mu iya
kiransu da  marubuta
gaba]ayansu a cikin mutane su
daban ne, sune masu kallon
rayuwa da wata fuska ta daban,
su kuma dun}uleta su cusa ta
a cikin
rubutunsu,
kuma
s una
Amfani
d a
Alkalami
datakarda
S u
shimfi]a
haruffa,
bakake
zuwa kalmomi da jimlolinsu
tafi-tafi har zuwa cikakken
littafi.

Rubutu a duniya ya
samo Asali ne tun daga lokacin
da ba hikimar da za a vyi
al}alami da tawada sai dai duk
wani abun tarihi ko wasu
muhimman abubuwan da ba a
S0 a manta da su ana samun
bishiya a sassa}a rubutun da
ake bukatar ajiyewa ko dutse,
har yanzu akwai irin
wa]annan rubututtuka a jikin
duwatsu a cikin wasu kasashe
irin  na larabawa da

saurarrakinsu.

Duk wanda Allah ya bashi
damar da har zai iya tsayawa
yayi rubutu to ha}i}a ya bashi
baiwa mai girma, ta hanyar
rubutu ana samun Jaukaka, ana
samun ba}in jini, alal misali
akwai wa]anda suka rasa
rayukansu, ta hanyar rubutu,
wasu sun sha Jauri ta hanyar
rubutu, a cikin }asashen
duniya, akwai wa]anda suka
zama masu ku]i ta hanyar
rubutu, marubuci yana da
mahimmanci a rayuwa a

ACIKINMUTANE SUDABANNE SUNE
MASUKALLONRAYUWA DAWATA FUXKA

TADABAN SUKUMADUNKULETAU
CUSA AACIKINRUBUTUNSU

}asashen da suka ci gaba.
gwamnatocinsu suna tafiya
kafaJa da kafa]Ja da
marubutansu domin ta
hanyarsu ne idan jama'a sun
karkace su ake sawa su du}ufa
arubutun hikima a kan wannan
matsalar har su cimma burinsu,
don haka za mu iya Jaukan
marubuci a matsayin limami
mai jagorancin mutane idan ya
kyautata rubutunsa, idan kuma
ya ~ata ta nan ma zai iya ~atar
da jama'a ta fannin rubutunsa.

A tsohon {arnin da ya gabata

zuwa sabon }arni muna da
marubutan da ba za mu manta
da su ba, waJanda sun yi aiki
ba }arami ba sun ba da
gudunmawa ta fannin wa}o}i
sun ilmantar sun wayar da kai
ta fannoni da dama, kamar
marubuta wa}o}i da rubutun
zube da sauransu, a cikin
mawa}a bazamu mantadairin
su Sa'adu Zungur ba, Mu'azu
Ha]ejia, Aliyu A}ilu, Mudi
Speaking, Aliyu [an Sidi,
Na'ibi Sulaiman Wani, Aliyu
Na Mangi, Abubakar Ladan,
Shehu Shagari da sauransu
dukkansu tarihi ba zai manta
da su ba sun ba da gudun mawa
ta fannin rubututtukansu.

Marubuta zube irin su
Abubakar Imam, Farfesa
Ibrahim Yaro Yahaya, Malam
Aminu Kano Malam Shu'aibu
Ma}arfi, Ahmad Ingawa.
Malam Waziri Gi]a]o,
Abubakar Tafawa Balewa,
Umaru Dembo, Malam Lawan
Dambazau, Da sauransu

A nan za mu tsaya, za mu Ci
gaba a Mujalla ta gaba za mu
kawo muku tarihi da rayuwar
Alh. Abubakar Imam, Mazan
Jiya Kakan Marubuta.

GARGALL:
Baa yarda a sarrafa abubuwan
da ke cikin wannan Mujalla ba
ta kowace irin hanya, har sa dg
izimin Kamfanin a rubuce.

DagaWakilinmu,

{ungiyar Marubuta ta Najeriya
reshen jihar Kano ta yi za~en
sabbin shugabanninta wa]anda za
su ci gaba da tafiyar da ayyukan
kungiyar har zuwa shekara biyu.

A za~en da aka gabatar ranar
Asabar 11/11/2000 ya sami
halartar marubutan sashen Hausa
da na Turanci. Bayan gabatar da
jawabai da tsohon shugaba da
sakatarensa Alh. Auwalu Hamza
da Yusif Adamu bi da bi suka
gabatar, inda suka yi kuka da
yadda 'yan }ungiyar suke yi mata
ri}on sakainar kashi, sun yi ro}on
cewa su yi }o}ari suri}i kungiyar
da hannu bibiyu domin ita ce
gatansu. An za~i waj]annan
shugabanni:

Mal. Isa Ibrahim

A jawabinsa na kar~ar mu}ami,
sabon shugaban Mal. Yusuf Adamu
yayi godiya matu}aga'yan jungiya
dasuka ga cancantarsa har suka za~e
shi, ya kumayi kira a garesu da su
bashi goyon bayain sunasonyayi
nasara. Sabon shugaban ya kumayi
kira na musamman ga marubuta
Hausa da su daure su dawo a farfa]o
dadandalin Marubuta, yakumanuna
musu cewa An san ANA Kano nada
rubutun Hausa 'Don Haka' a cewarsa
‘Kada Mu Bari wannan suna da muka
yiya }wace mana'yaro}i Allah Ya
taimake su da dukkan marubuta baki

Jaya.

Zaarantsar da sabbin shugabannin
cikin watan Janairu na wannan
shekara.

Yusuf M. Adamu -
Nura Ahmad -
Ismaiil GarbaBaa -
Najir Adam Salih -
SdisuMai UnguwaDl/lya -
Aishatu Zakari -
Sulaiman Zakari -
JohnJekpe -
HamisuMuhammad -
Zahraddin IbrahimKallah

Shugaba Sun bay-
Mataimakin Shugaba yana cewa
Magatakarda dukdama-
Mataimakin Magatakarda | tsalolin da
Maaji suke fus-
Magatakardar Ku]i kanta sun
Jimi'in'Ya]aLabarai sami ci
Jami'inWawaa gaba wan-
Mai Binciken Ku]i dayaha]a
Mai Binciken Ku]i da }o}arin

dandalin

An kuma za~i jami'ai guda huJu
wa]anda za su taimakawa sabbin
shugabannin sun ha]a da.

Alh. Auwal Hamza
Malam Maigari Ahmad Bichi
Dr. Adamu Idris Tanko

Marubuta na Turanci da Hausa tare
da }ara jarfafa ANA taKanoa idon
}asa sun kuma shaidawa taron cewa
yanzu ANA Kano na da marubutan
Turanci da na Hausa.

Yusuf Maiku]i D/lya

da aka gabatar a
Dandalin Turanci

[ ayadagacikin tarukun

DAMYU

Yusif M.Adamu (Shugaba)

lsma'ila Garba Bala (Magatakarda)

Nazir Adam Salih
(Mataimakin Magatakarda)

Salisu M. Ma Unguwa D/lya (Ma gji)

BA ALFAHARI BA,

Ba Na Sa Batsa A Litlafina

--Bashir Abubakar Umar

M: Da farko za mu so mu ji sunanj
malamin.

B: Assalamu Alaikum, cikakken|
sunanashine Bashir Abubakar Umar,
kuma anfi kirana da Fagge Reader
wannan shi ne cikakken sunana.

M: Ko za ka gaya mana inda ka samo
reader.

B: To nasamu reader tun lokacin ina|
makaranta farko-farkon shiga ta]

Secondry yawan karance-karance da
na ke yi, na littattafai na }agaggun
labarai, Abokainane sukala}abamin
wannan suna.

M: Wato reader A hausance makaranci
kenan.

B: Eh hakane.

M: Za mu so muji Jan ta}aitaccen
tarihinka wato daga lokacin da aka
haifeka kawo yanzu.

B: Eh to tarihina ba wani abu a ka
gabatar ba sai dan abin da baarasa
ba. An Haife ni Aranar 13 ga watan
October 1978 bayan haihuwata na
kasance yadda kowanne Janmusulmi
ya ke kasancewa na gudanar da
rayuwarsa, ko da yake masu
muhimmancin dai. Na yi makarantar
Primary ta Kuka Primary School daga
baya na samu ci gaba zuwa
makarantar Kurna Secondry sannan
daga bisani aka mai damu Makarantar
Kwakwachi A nan ne na kammala
karatuna A shekarar 97 daga bayaban
samu ci gaba ba A wannan lokaci
saboda wasu yan matsaloli da na
samu a kan takarduna amma 98 na
sake zuwa na sake zana jarrabawa
daga nan kuma ban sake ci gaba da
karatu ba sai na zauna na ci gaba da
sana'ar da na tarar a gidanmu wato

Jinkiammain sha Allahuinasaran
nan gaba ba da da]ewa ba zan koma
karatu tunda takarduna sum mun
yadda na ke so, wannan shi ne ka]an
dagata}aitaccentarihina.

M: Me ya baka sha'awar yin rubutu.

B: Tonafarasha'awar rubutu saboda

kasancewar danayi makaranchi sosai
sai naganikainainadasha'awar in
yi rubutu saboda ni kaina ina da wasu
sakonni da nake soninisargajama'a
kamar yadda na gani nai sha'awar

yadda wasu marubutan suke isar da
sa}onni daban daban don haka naga

ni ma ya dace in bada tawa
gudummawar kamar yadda suma
sukabayar.

M: Komai na da manufa mene ne
manufarkaayin rubutu?

B: Eh to manufata ta rubutu Abubuwa

ne daban daban misali in an duba

rubuce rubucena nayi rubutu akan
abubuwawanda baabu guda Jayaba,
amma sahihi dai shine ya]a

al'adummu da kuma addininmu da

kuma wasu abubuwa da suka shigewa

mutane duhu, sai mi amfani da

wannan rubutu namu don mu futo

musu dashi ta hanyar nisha]antarwa

wannanshine.

M: To kayi maganar addini daal'ada
to yanzu kana ganin addini da al'ada
suna taka muhimmiyar rawa a cikin
rubutunka.

B: Kwarai da gaske wannan haka
yake, Alhamdulillahacikin rubutuna
nakan tsaya a daidai inda Addini ya
tsayar dani Al'adamanakanyikokari
na kamanta duk da cewar al'adarmu
ba wai muJulakan a kan ta muke
rubutu ba sai dai kuma komai yana
tafiya da zamani inan zo daidai inda
ake bukata akansa domin kara
armashi gaabu ammaakan sanyasu
domin su kasance sune jigo.

M: Daga cikin rubutunka da
littattafanka duk da ban tambayeka
subainaso ka bani hujja ko da a littafi
Jaya naka wacce za ta nuna cewar
kana kare addini da al'ada.

B: Kwarai da gaske misali idan aka
Jaulittafinanafarko ZAHRA anfito
da Abubuwa daban daban wanda
manufata akan rubutu mashi ne, eh
baka tambayeni ba akan abin da
labarin da ke kai amma zan yi }o}ari
in baka shi ata}aice, domin ta haka
ne za ka san cewar na sanya addini a
cikin rubuce rubuce na, abin da
labarin ke kai shi ne labarine nawani
saurayi da budurwawanda suka taka,
ko kumasukayi soyayyamai matu}ar
}ayatarwa a yayin samartakarsu
wannan soyayya ta kaisu ga matakin
yinaure atsakaninsuwanda kumatun
farkon soyayyarsu har kawo yin
auren nasu an bi hanyoyi ne wanda
suka dace da addini daal'ada, bayan
yinauren nasu Al'amarin Allah sun

@kasance cikin kwanciyar hankali ba

tare da samun rikici a tsakanin
wannan ma'aurata ba, wanda daga
}arshe a lokacin da amaryar ta je
haihuwa Allah ya Jauki rantanasa
mutuwa a cikin wannan domin mu
fitowa damutane hikimar da ke tattare

da mutuwa.

Tun da Ubangiji ya saukar
ga dukkan mai rai in ka duba ya
zamanto a sannan wannan so ba ta
hana mutuwa ta gifta a tsakaninsu ba,
kuma wannan mutuwar ba tazamanto
shi angon ya shiga wani hali ba, sai
ya Jau }addara a matsayin cewar
Allah ne ya }addaro, kuma ya so
hakan shi ya fi alkhairi a gare su baki
Jayadashi damamaciyar.

M: To littattafai nawa ka rubuta?

B: Etonarubuta Littattafai da dama
don ni kaina ba zan iya kawo su ba
yanzu sai dai in fa]amaka'yan }alilin
dawa]andanake soinfitar nan gaba.

Na fitar da littafina na farko
ashekarar 1998 mai suna ZAHRA,
bayan shi nafitar da littafina na biyu
mai suna KOMAI RINTSI shi na
1,2,3 daga bisani na sake fitar da
littafina LALUBE CIKIN DUHU,
yanzu shirye shiryen da nake ina
}o}arin fitar da na biyun LALUBE,
mai suna SHARRI JAKADA wanda
bayan shi zan fitara RUBUTACCEN
AL'AMARI sai KARSHEN ADO
LIKKAFANI, dalrinsu MABU[ I da
saurarrakinsu.

M: Muna sane da cewar malamai da
dattawa suna ta suka a kan rubuce
rubuce musamman da ake yi na
soyayya yawanci marubuta su kan
rubuta labari, amma daga }arshe sai
a nuna yarinya ta yiwa iyayenta
tawaye kuma wannan tawayen ya ba
tanasara, baka ganinwannaba bajinta
baneacikinal'ada.

B: Eh to wannan wani abu ne daban
lokacin da aka ce marubuci ya Jau
al}alami da takarda da niyyar yin
rubutu to ya kan yi rubutu ne daidai
dafahimtarsa take a kan wani abu, ba
dole ne abin da wani marubuci ya
hango ko wani makaranci ya hango
shimayahango bawannananasamun
hakan sau tari, to amma gaskiya ba a
cika bin }a'idojin da suka ce Anbi
wanda za su tabbatar da cewar
wannan hani ake yi ko ku maumarni
ake yi dan gane da irin wa]annan
abubuwan ba, akan samu suka da
dama akan waJansu littattafai daban
da maimakon a ce sun yi hani da
mummunan abu sai su ringa ingiza
mutane cikinmummunan aiki wanda

zakadau littafi ka karanta sam baabin
da za ka fuskanta illah shiririta da
saurarrakinsu to wannan mukanmu
muna bu}atar gyara da duk kan
marubuta mu zauna a tsakaninmu
domin mu gyara irin wajannan
abubuwa, saboda gaskiya masu yin
irinwa]annan rubuce rubuce suna
bata sunan marubuta ne mudulakan
zaa Jauka duk gayadda suke amma
abin bahakayake ba, ako inaanaiya
samun kyawawakumaanaiyasamun
baragurbi.

M: Ka shiga kungiyar marubuta ne?

B: Eh to duk kan marubuci yana
Jar}ashin kungiyar marubuta ta }asa
Reshen Jihar Kano wato 'Association
OfNigerian Authors (ANA)' Inbanda
wannan kungiyata shiyyatamu babu
wadda nake ciki.

M: Inanufin kana }ungiyoyiirinsu
Jigon Hausa, Raina Kama da
sauransu? Baka daga cikinsu kenan.

B: E to gaskiyaban je nayirijistada
kowacce }ungiyabasabodabanfara
buga littafi lokacin da ake yi wa
Jungiya Hidima ba.

M: To ga ka ka yi fuce daga cikin
marubuta kuma jama'a suna ta
yabonka daga cikin marubuta su waye
taku ta zo Jaya?

B: Ehtoni dukacikin marubata babu
wani wanda muke wani abu wanda
bai dace ba, ko wani rikici, ko wani
rashin fahimtar juna, kusan kowane
marubuci da ya sanni na sanshi muna
tafiyar da harkokinmu cikin fuskantar

juna, sai dai ban sani ba ko kana
tambayar marubutan da rubuce
rubucensu suka fi burge ni fiye da
kowa?

M: {warai kuwa

B: E to daga cikin marubuta akwai
wanda Rubutunsu suke matu}ar
Jayatar da ni misali zamu iya Jaukan
kamar Hamisu Bature Makwarari
rubutunsa na matu}ar Burgeni a kwai
Maje El - Hajeej Hotoro akwai Bala
Anas Babinlata daga cikin mata kuwa
akwai Marubuciya da take zaune a
garin Lagos Binta Rabi'u Ali Agege
da Rahama Abdulmajid kamar su
Bilkisu ta Katsina duk sukan burge ni.

M: ldan da ace Hukuma za ta kafa
wani kwamiti ha tantance rubutu yaya
zakajiwannanazuciyarka?

B: Zan yi matu}ar farin ciki da jin
wannan abu da hukuma za ta kafa
idan har an ce zaayi hakan jinda]i
ne ga dukkanin managarcin marubuci
idan aka ce ana yin abu babu doka za
ka gababu irin shiriritar da ba zata
shigo ba, a duk lokacin akwai doka
akai za ka ga kowa yana yin takatsan-
tsan a kan abin da zai saal}alaminsa
zai rubuta.

M: Ana ta maganar shari'a kuma
jama'a da dama sunatatunanin yaya
makomar rubutu za ta kasance sai
muka sami labari cewar wai kwamitin
shariaya zauna da marubuta?

B: To gaskya na san dai kwamitin
shari'a ya zauna da masu yin fim
amma bani da labarin cewa ya zauan
damarubuta.

M: To ka yi maganar fim yanzu ne
kuma lokacin da shirin fim yake tashe
me za ka ce?

B: Alal Ha}i}a harkar shirin fim
kamar Jan Jumaneda [an Jummai
da harkar rubutu domin duk nunine
da wasu mutane suke yiwa jama'a
cikinnisha]i dan hakaidan an tafiyar
dashi a }a'ida a bisa tsari abu ne mai
kyau don ko a }asashen da suka yi
fuce a harkokin musulunci sun
amince da shirin fim. Domin hanya
ce da ake ya]a kyawawan al'adu da
addini gawa]ansu al'uma.

M: Ka ta~a fitowa A wani fim?

B: Gaskiya ban ta~a fitowa a shirin
fim ba.

M: Kana da kwa]ayi nan gaba?

B: E to bani databbas sai dai ko nan
gaba, amma yanzu ban shirya ba ko
da ma zai yiwu.

M: Kenan ba ka da wata ala}a ga
masu shirya fina-finai balle har su
gayyaceka?

B: Gaskiyabani dawataala}asaita
mu ha]u mu gaisa da wanda na sani.

M: Daga cikin masu shirya fim da
masu yin fim su waye gwanayenka?

B: Kwarai da gaske na kan kalli
finafinan Hausa sosai ma kuwa yanzu
ma da kuka zo kuka same ni muna
kallon wani fim Alhaki Kuikuyo,
cikin yan shirin fim akwai wa]anda
suke burgeni irin su Tahir M. Fagge
da Ali Nuhu akwai Alhamis Bature
wandayafitoaKallo YaKomaSama
dadai sauransu idan kuwa ~angaren
mata ne akwai wata Jaruma datafito
kwanannan Abida Muhd. Akwai
Aisha Babale

M: Baka ganin da kasa gwaninka na
farko za a ce saboda Jan Fagge ne?

B: ("Yar dariya) A'awannan bawani
abu bane ba ga duk wanda ya san
harkar finafinai ya san wanda ya iya
yasanyarigayaiya, baganika]ai
ba ne cewar Tahir gwanina ne kawai
ba kuma na san akwai wa]anda suka
sha gabana ko su yi kai da kai misali
akwai Umar Yahaya Manumfashi
Bankaura shi magwanina ne sosai.

M: Daga cikin kamfanonin da suke
shirya fimwaJ]annen ka fi gamsuwa
dashirinsu?

B: Gaskiya akwai Jiga-jigan
kamfanoni da na fi gamsuwa da
shirinsu fiye da kowa]anne akwai
Kamfanin Magashi akwai lyan- Tama
dakuma Ibrahimawasunayin shirye-
shiryena}a'ida.

M: Mumu koma harkarka wacce take

harka ce ala}arka da masu karanta
littattafanka?

B: E to Alhamdu lillahi ina da
kyakkyawar ala}a tsakanina ga
makaranta waJ]anda suke karanta

littattafaina.

M: Shin ka sami ala}a da masu
karanta littattafanka?

B: Gaskiyaakwai kyakkyawar ala}a
fiye da yadda ka ke tsammani dan na
sami ziyarce-ziyarcen makaranta
littattafaina dan Jazu wajen shabiyu
narana sai da nayi ba}o daga Yobe
State, kuma sha'awar rubutunane ya
kawo shi. Banda shi akwai wasu da
dama, daga garuruwa misali daga
Lagos Kaduna da kuma Zariya, ko a
satin dayawuce na je Zariyakumaa
gidan suwani Makarancin littattafaina
na kwana kuma ban ta~a ganinsaba
Adireshi kawai yaaiko min dashi da
na je na yi masa bayani.

M: Tun daga fara rubutunka kawo
yanzuwasi}anawakagamudaitaa
akwatinka?

B: Na sami wasi}u da dama, amma
na fi samun waya sabo da na sawayar
tarho a cikin littattafaina sahoda haka
ina samun gaishe-gaishe gami da
samun kwarin gwiwa.

M: Idan muka duba }asashen da suka
ci gaba za ka ga ana girmama
marubuta kamar wasu kusoshin
hukumame yasaanan baayin haka?

B: Gaskiya Mu akwai ban-bamci
tsakaninmu da su, ha}i}a irin mu
cigaban idan aka duba za a ga
makaranta su na girmama marubuta
daidai gwargwado, sau tari idan na
wuce ta unguwanni da dama zan ga
an zo an sha gabana mu gaisa kuma
an yi min tsokaci a kan abin da na
rubuta kuma wasu marubutan ana
kiransu jinsu ya fi ganinsu saboda na
zaton wasu marubutan manyan
mutane ne ammadaan gansu saiayi
mamaki

Ba zan manta ba akwai wani
mutum da ya zo ya same hi ya ce da
gaskiya marubuta kuna jin da]inku,
nace masawane irinjin da]i? Saiya
ce yadda mutane suke ganinmu a gari
wasu manyan mutane ya ce dani ka
duba ka gayadda Nazir Adam Yake
shiga motoci saboda shi a tunaninsa
Nazirwani babban mai ku]ine kaga
wannan yana nuna cewa mutane suna
daukar cewa marubuta wasu mutane
nedaban.

M: Mutane da dama suna cewa
littattafan soyayya sunataimakawa
wurin ~ata tarbiyyamene ne gaskiyar
lamarin?

B: Ni ba littattafan soyayyanakeyi
ba ko da na sa soyayya a littafina
akwai manufa kumaina sa soyayya
ne saboda armashi. Dangane da
soyayyaai soyayya jigo ce baabar }i
bace tunda mu kanmu zaman soyayya
muke yi tunda iyayenmu da sauransu
duk ita suka yi dan ko auratayya aka
yi babu soyayya za ka ga baya }arko
saboda miji bai san yaya zai tafiyar
da matarsa ba saboda babu soyayya
babu fuskantar juna. Soyayyabaabar
gudu ba ce ba kuma abar kyama ba
ce.

M: Kenan bakayarda cewar littattafai
na ~atatarbiyyaba?

B: Kamar yadda hagayama Jazuidan
an sami wasu na yin wani abu mai
kyau to zaa samiwasu sunayin marar
kyau, don haka idan an sami
managartattun marubuta, za ka iya
samun wanda suke baragurbi ne
wanda suke rubutun shiririta ne.

M: Kenan kai baka daga cikin
baragurbi?

B: To Alhamdu lillahi mutum baya
yabon kansa sai dai na kan yi }o}ari
dukabindazanyiinaunashiamizani
in gaabin daya dace mutane su karanta
shi ne akwai wata mata da ta kawo min
aikin littafin amma da na duba sai na
gabai dace ace in ta~awannan littafin
ba saboda akwai batsa da yawa ba
Alfahari babanasa batsaa littafina.

M: Shin akwai hassada a tsakaninku
ku marubuta ko }in juna?

B: Gaskiya ni dai ban san dawannan
baabin dazan iya cewakenan.

M: Kana da Aure ko kana da niyyar
yi?

B: ([ an murmushi)ato Alal Ha}i}aa
yanzu dai bani da aure sai dai }arfafar
magana kar ka yi mamaki gobe in ka
je ofishinka ka tarar da katin Aurena.

M: Kenan ba a kasuwa ka ke ba?

B: Dariyaa kasuwa na ke ammawacce
irin kasuwa?

M: Ina nufin ka tsaida wacce za ka
aura?

B: Akwai wannan na tsayar da wacce
zan aura, kuma dama ni kaJai ne sai
ita ka]ai ba ma bu}atar samun na uku.

M: ldan a yanzu wata tace tana sonka
yayakenan?

B: Na san ana samun haka ace ana
sonkasabodarubutun dakakeyiya
dace ku duba wannan lamari idan
mace ta aure ka ko ta soka saboda
kanayin rubutu to nan gaba idan ka
daina rubutun shi kenan sai ku rabu
kenan ta koma wajen wani mai
rubutun (Dariya). Sai nake jin da]i
wacce na ke so ba ta ta~a karanta
littafinaba.

M: Ba ka gani zai zamo kaico da abin
kunya idan marubuta suka ji ka ce
wacce za ka aura ba ta ta~a karanta
littafinkaba?

B: {warai da gaske baabin kunyaba
ne tundaai shi ra'ayi wani abu ne mai
zaman kansa ga dukan wani abin
halitta tana karatu amm ba irin na
littattafanmu ba domin ita malama ce
taarabiyyatana kuma bani shawara
domin kafin in rubuta littafi sai na
nemi shawararta kuma tana dubawa
tabani shawarwari.

M: Wane kira zaka yi ga 'yan'uwanka
marubuta da makaranta.

B: E to gaskya ya dace marubutamu
tsaya mu fuskanci abin da muke yi da

idon basira yana da kyau duk wanda
zai yi rubutu ya tsaya ya tace shi
sannan idan yayi rubutu wane irin
yanayi zai zamo ga jama'a Alheri ne
gajama'a ko kumasharrine kumaa
dinga neman shawarar jama'a misali
akwai littafin da zan yi hannafara
shi na kai rabi sai naji bai yi min ba
sai na nemi shawarar marubuta sai
sukacedanibashidaAibi.

M: To ga makaranta fa?

B: Gamakaranta su kumaya dace su
dingatsayawa sunaduba littafi daidan
basira kada A jahilci manufar
marubuci, ko wani marubuci idan ya
yi rubutu akwai manufarsa mu a
kulum burinmu shine luradaumarni
da kyawawan ayyuka da hani da
munanan ayyuka Jan kan wata
manufa da ban ko a jahilci rubutun
marubuci wannan kuskure ne.

M: Daga }arshe A inazaasame ka?
B: Mazaunina shi ne Unguwar Fagge
layin Kabovo ko kuma layin 'yan
katifalamba 199 Fagge Kano.

M: Mun gode M. Bashir

B: Jin da]i mai yawa ni managode.

TAAZIAND AR ANTAT A

A garin Kaduna ne mummunan al'amarin ya faru yayin tafiyarsa zuwa Abuja, masu
nuna }iyayyarsu ga Shari‘ar (Christers) sun afka masa da sare-sare, yayin da shi kuma
ya ke gudun tseratar da rayuwarsa zuwa ga wani asibiti. Duk da matsanancin halin da
yake ciki, yayi }o}arin fiddo dakatin shaidarsa ya mi}awa wani bature, wanda ma‘aikaci
ne a Asibitin bai Jauki wani tsawon lokaci ba, ya koma ga mahaliccinsa, sakamakon
matu}ar ta'addancin da suka yi masa. Ta hanyar katin shaidarsa ne aka gane shi ne:

Marubucin Littafin SOYAYYA GAMON JINI
Allah Yaji }ansa Yayi masaRahma, yakuma gafarta Masa dukkanin Zunubansa. Kana
kumaYayimasasakayyadaAljannar Firdausi. Amin.

Daga { arshe kuma muna masu mi}ajajenmu na gamarubuciya Hafsatu Abdulwaheed
daita da Maigidanta, don gobarar da ta afka musu daga cikin littattafanta akwai So
Aljannar Duniya, "Yar Dubu Mai Tambotsai, Da kuma Nasiha ga Ma'aurata, Itama Allah
Yamayar musu da Alhairinsa.

Sako Daga

Maje El Hajeej Hotoro

M. Assalamu Alaikum Malama
Rahma zan so in ji cikakken
sunanki.

R. A'uzu Billah Minasshai]anir
Rajim, Bismillahir Rahmanir
Rahim, sunana dai Rahma
Abdulmajid Mahaifina shine
Abdulmajid kuma mu mazauna
garin Legos ne nan ne muka yi
makaranta. Har zuwa gaba da
makarantar Primary sannan kuma
mun samu ci gaba zuwa A.B.U
Zaria wajen sashin Diploma
wannan shi ne ka]Jan daga cikin
tarihina.

M. Kin kasance kina Jaya daga
cikin marubuta, kuma wajanda
mutane suke yawan karanta
littattafansu, kamar ya kike jin
ra'ayin mutane game da rubutunki.

R. Eh to A nan dimma dai ba abin
da zan ce da mutane sai dai godiya
saboda na kan ji mutane suna
yabawa da littattafaina sannan suna
cewa Rubutun yana da ma‘ana
sosai, wanda hakan ya sanya ina
mai tabbatar da cewa tun da na ke
samun wasi }u da ziyarar gani da
ido, har yau ban sami wanda ya zo
ya ce min ga wani abu acikin
wa]annan littattafai biyun ba,
mutane su ce min kaza yayi kuma
ya fa]akar to wannan ma a kowane
lokaci bana so ma in yi magana sai
da na yi godiya ga makaranta
littattafai na akan cewar Allah ya
bar zumunci Allah kumaya }ara
mana hikimar da za mu runga
rubuta Abubuwa masu ma‘ana.

M. To kuma daga wani gefen kikan
samu wasu }orafe-}orafe daga
masu karatu a game da wasu
littattafan da sauransu, ko ke a ranki
kin ta~a tsayawa ki ga cewa
wannan }orafe - }orafen
littattafanki suna da wani abu, ki yi
tunanin zaki gyara?

R. Sau tari mu kan ji haka, ni kusam
na in ce shi ne asalin abin da ya sa
ni yin rubutun littafi, domin tun
muna }anana a yayin da wasu
littattafai su ke fitowa mu kan ji
wasu mutane suna aibata su kan
cewa ana yin wasu abubuwa da ba
sa dacewa, to sai nayi tunaninya

HIRADA

RAHKA ABDULMAIID

kamata in tsunduma wajen
harkokin littattafan nan in gani
cewa abin haka ne, to danazona
duba na gani ta wani ~angaren sai
na ga cewa lallai ana samun abin
da ya dace a yi wa'azi a kai cikin
wasu littatafai, sannan kuma a wani
waje za ka gawasu marubutan suna
yin littattafansu da ma‘ana babu
inda za ka sami wata makusa a ciki,
to ni ma sai na somayi, in gani ko
nima nawan zai iya magance wasu
}orafe-}orafen ko kuma shima
nawan zai iya shiga cikin }orafin,
to ban mata~a samun wata kafa da
ta zo gadan-gadan ta aibata min
littafi ba, balle in ce na shiga cikin
wa]annan }orafe - }orafen, sai dai
har yau munayin ya}in ganin cewa
abubuwan da muka san tabbas
gaskiya ne sun cancanci aibata
muna }o}arin mu ya}i wajanda
suke waJ]annan abubuwan ganin
cewar sun kau, kuma In Allah ya
yarda ba za su kuma samun nasara
ba.

M. To a cikin harkar rubutu da ki
ke yi mai ya fi baki sha'awar son ki
gyarawa mutane tarbiyyaa kansa,
alal misali wani ya kan yi tunanin
rayuwar mata ya ke so ya gyara,
wani kuma ya kan yi tunanin shi
yana ganin yadda ake
zamantakewar ma'‘aurata ce batayi
masa ba, wani kuma ya kan yi
tunanin irin mu'amalar mutane ce
awaje ba tayi masaba, ke me ya
fi jan hankalinki ki ke so ki gyara

wa jama‘'a?

R. Ehto, Alhamdu Lillahi wato in
ma shigo cikin tambayar taka gaba
Jaya, abubuwan da sau tari mutane
ayadda na fahimci mawallafaa kan
sami wasu mawallafa tunaninsu ya
kasu kashi-kashi, wani mawallafin
fatansa a ce yau ni na cika
mawallafi, kowa ya sanni walau
rubutuna da ma‘ana ko babu za a
iya cewa ina littafi wasu kuma in
maza ne za ka ga tunaninsu shi ne
Su rin}a samun wasi jun ‘yan mata
ne don su rin}a lissafin cewa suna
da 'yan mata kaza, in mata ne kuma
suma zasu ringa lissafi suna da
samari sun kai adadin kaza, ta
hanyar littattafansu suna kuma da
}awaye kaza, hakan ce ta sa na
duba littattafai da dama wa]anda
na ga cewa ma‘anarsu ke nan kashi
na biyu na cikin mawallafa
wa]anda suka Jauki rubutu
amatsayin sana‘a ce idan labari ya
yida]i ko dabai da ma‘ana su dai
dawo musu da ku]insu kumaya
zamanto sun ci ribamai kyau aciki
su ba su damu ba ko al'ada ta ~aci
ko kar ta baci.

Akwai kuma mawallafa su kuma su
rubutunsu suna yin sa ne fi
sabilillahi don su gyara al'ada ba su
damu da ko a sansu ko a ji ko su
wane ne ba don haka zasu yi
rubutunsu bisa ma‘ana daduk iya
bajintarsu da za su ga sun warkar
da mutane ga barin wasu abubuwa
marasa kyau, to na yi ta mafarkin
in ga cewa na kasance daga cikin
wa]annan mawallafa don banayin
rubutu don ya zamo ko mutane su
yawaita su sanni, hasali manafi so
asan littafina da a san wacece ta
rubuta shi, ba don komai ba sai don
littafina shine sa}ona na san ba wai
maganar bakina ba, ba za ta
zamanto sa}on da zan aikawa da
mutane dubban dubata kamar littafi
ba, don haka ne abin alfaharina shi
ne mutane su san littafina fiye dani,
a cikin littafin zan iya aika musu
da sa}on da suka dace kuma ban
damu da ko kuJin littafin ya dawo
min ko kar ya dawo min ba, fatana
shi ne mutane su san kowane
tsuntsu kukan gidansu yake yi.
Ha}i}aidan aka ce kowane mutun
daal'adarsa bai kamata a ce zai
rin}a Jaukar al'adar wani yana

cusawa a cikin tasa ba, sannan idan
ya ga wancan da al'adarsa shi ma
dalilindayasayakeyintayazauna
a cikin al'adarsa da abin da aka
raine shi akai ya fi tsari, to wannan
abin ban soma tunanin cewa yana
afkuwa ba, sai lokacin da aka sami
wasu marubuta da suka nacewa
kallon fina-finai da karanta
littattafan }asashen }etare, sai ya
zamanto suwa]annan mawallafan
ba su da wani aiki illa su Jauki
al'adar wani ba tasu ba, don kawai
suna jin da]inta kuma suna ganin
tayi musu kyau, sun manta ba dole
ba ne abindayayi musudajiyayi
wa wani ba.

Ba kuma dole ba ne wannan abin
zai musu kyau da al'ada ba sai ya
zamanto shi ne za su yi tawallafawa
a cikin littattafansu suna cusawa
yara }iyayya da iyayensu da
wa]ansu wa]anda ba sudace baa
kowane lokaci, na kan tuna misali
mawallafan da suke littafi kagaan
yi littafi an ce fa]akarwa ne ga
iyaye masu yi wa iyaye auren dole,
sai a rubuta ka ga yarinya ta ci wa
iyayenta mutunci, kuma ita ta ke
galaba a cikinsu, a }arshe ko sun
tsine mata sai ka ga ita ce za ta taso
da alheri da gaskiya a cikin littafin,
duk da cewar cin mutuncindatayi
wa iyayenta ka ga ta zauna lafiya,
to sai na ke tambayar kaina a
kullum kuma na ke tambaya a kan
mawallafa akan wannan hujja,
amma sai ka ji sun ce ai fa]akar da
iyayen ne don sudainayi wayaran
auren dole, saboda ga abin da
'ya'yan za su yi to sai in tunasar da
su in ce ba fa iyayen ne su ke
karanta littafin ba, 'ya'yan ne, da
iyayen ne sai in ce sun karanta
fa]akarwa kuma za su fa]aku, to
ammasu 'ya'yan da suke karantawa,
waccan rashin kunyar da su ke gani
shi za su yi sun koyi mummunar
tarbiyya za su yi amfani da shi, don
haka ashe kenan wannan rubutun
bai amfane su ba, har sai lokacin
da muka janyo lokacin iyayen suka
soma karanta littattafan sannan za
ayi amfani da wannan fa]akar da
su, amma idan har yaran ne suke
karanta littafin a yanzu, to ba abin
da ya kamata mu koya musu banda
bin iyaye, da kuma kokarin kawo
hanya mai sauki da za ta kawo
koruwar matsala tsakaninsu da

iyayensu.

To amma wasu suna Jaukan
wannan magana kamar soki
burutsu ne sai na ga cewani maya
dace a ce na shiga wannan aiki
tsundum ina wayar da kan mutane
don su ga abubuwan da ake koya
musu su kulada cewar kar ya sasu
bar al'adarsu, domin ha}i}aayau
idan nayi littafi nasa Fa'iza a ciki
ke daba Fa'iza ba idan kika karanta
ko da sunanku da banbanci ya
kamata ki san cewa al'adarta daban
ke ma abin da ya kamata ki yi da
ban, tarbiyyar gidanku da ita ya
kamata ki tashi idan kin ga mai
kyau ce, ba wai sai abin da Rahma
ta rubuta ba idan kin ga ya yi miki
kyau ko ya yi miki da]i ki ce sai
kin yi ba, sannan idan kina ta bi
cewar sai ya yi miki da]in ne sai
kinyi, to ha}i}aakowane lokaci
Rahma tana }o}ari wajen nuna
miki idan fa wannan abun bai da
kyau za ta nuna miki }arshen
littafin bai da kyau, saboda ga
makomar wadda ta aikata bai yi
kyau ba, wannan shi ne a kowane
lokaci bu}ata ta don ganin nayi
rubutu ya zamanto ba aikin komai
na ke yi ba baya da gyara al'ada
inda za ta tafi daidai da zamani,
kuma ya zamanto zamanin ya
kasance mai kyau.

Kuma ba wai za ta zamo yana da
hikimar da zai iya tashi ya dogara
daita ba, ba wai sai ya dogara da
hikimar wani ba, a duk lokacin da
zaka jinginadamutun Jan‘uwanka,
dole ne za kaiya faJuwamisali idan
ka jingina da wani mawallafi ya
zama babu abin da ya saa gabanshi
baya da soyayya ashe ba soyayya
ba ce ci gabaa lokacin al'amuranka
ba zai zamanto akwai wani abu na
da ban shi ne cigaba. Kenan ashe
wannan littafi sai ka zauna ka duba
shi saboda nishajantuwa, sannan
kuma a yadda ka duba shi Jin ka
ajiye ka Jauki wancan, abin daya
zamanto zai fiye maka alheri ka
sanya shi a gaba ya zamanto shi ne
aikinka shi ne kuma abin da za ka
fi bawa mahimmanci sai lokacin da
ka zo hutawarka ko don
nisha]antuwarka, sannan ka duba
wannan littafin har gahakain Allah
ya sa a cikin wannan littafin
mawallafin ya yi kaifin tunani ya
tuno da wani abu da ya kamata ya

nuna maka hanya wajen cimma
burinka sai ka Jauki wannan abu
sai kaha]adaaikinka idan kuma
yakawo wani tunani sa~anin yadda
ka ke gudanar da harkarka in ka
auna ka ga taka ba mai kyau ba ce
sai kai watsi da takan sai ka Jau
nasa, wannan shi ne ni abin da na
Jauki rubutu mai kyau, na ke fatan
mawallafa za su koma tunanin mai
kyau a kan abin da suke rubutawa.

M. To abin mamaki shi ne
kasancewarki kin taso a kudancin
Najeriya kuma a cikin wani gari a
kudancin Najeriya wanda ya fi
kowane gari wayewa ga zamananci
da jin wani abu makamancin
wannan gashi ke ra‘ayinki sai ya
zamanto kishiyar hakan, menene ki
ke jin ya canza ki hakan, wani in
an ce Rahma tana zaune a Lagos
tana kuma ABU tana diploma, zai
yi tunanin cewa wata matashiyar
Yarinya ce da ke daa}idatazamani
to ke mai ya canza tunaninki
hakan?

R. Eh wato kamar yadda ake cewa,
idan dai ba Panadol ba ne to ba
Jaya yake da Panadol ba. Kuma
abin da a kowane lokaci na ke
ginuwa a kai na yarda da shine
tarbiyya sannan ya zamanto mutum
yadainaaron al’ada daga duk inda
ta tashi ha}i}a zaman Lagos wani
abu ne na ci gaba ga mutum yayin
da za ka zamanto tamkar yadda ake
cewa Kano tumbin giwa Ko dame
ka zo an fi ka.

Kusan wannan shi ne abin dayake
afkuwa a Lagos, idan ya daidaita
da wannan karin maganar, domin
Lagos wani waje ne da ya tara
mutane masu kyau da mara sa kyau,
kuma waje ne da dole sai ka kiyaye
abin ka, domin idan ba ka dage ba
za ka neme shi karasa.

Babban misali shi ne yau idan
mutum yana Kano kuma ace yana
cikin Lagos zai zamanto cewa [an
wancan gidan idan a cikin gari ne
yasan Jan wancan gidan kuma ba
wai a kansu sanayyar tatsaya ba,
kakan - kakanka haka suke, saboda
wancan ya san al'adar wannan,
wannan ma ya san al’adar wancan,
wannan ya san gidan dawannan zai
shiga, wancan maya san gidan da
wannan zai shiga, don haka kowa

ya san wannan ba mutumin banza
ba ne, don haka mun yarda da shi
idan ma bai shiga wajen ba ba zai
baci ba kenan, sai ka ga ko ya shigo
wannan ba a damu ba saboda yarda
dajuna.

To Lagos sa~anin haka ne, duk
lokacin da mai kyakkyawar aniya
ya tsinci kansa a waje irin Lagos,
ya kan yi tunani mai ya dace ya
sanyawa yayansa, shi ne ya matsa
su ya sanya musu tsaro wanda
wannan tsaro zai sa bai san abin da
ya ke afkuwa a gidan wancan ba,
hala wancan mutumin da ka ke
ganin makwafcina shi ne ma mai
iya shigowa ya yi min sata gobe,
shi ne mai iya shigowa ya ~atamin
'ya'ya, shi ne mai zuwa ya yi wa
‘ya'yana huJubar tsiya, don haka a
kowane lokaci zan kasance tare da
'ya'yana ina yi musu tarbiyyar
arziki saboda haka zaman waje
kamar Lagos ba komai ya ke
haifarwa mutane ba sai }arfafa
tarbiyyatagari.

Duk wanda ya ke so Jansa ya
zamanto yana da tarbiyya idan ya
zaunaa irin wannan wajen za ka
ga bai da lokacin komai sai
lokacinsu ba kamar yadda ya
zamanto cewa idan ka yarda da
mutane za ka iya yarda cewa idan
yashiga gidan wancan nan Jin ma
tarbiyyar gidan zai samu.

Don haka saboda gyara zai yi idan
ya shiga, idan ya shiga gidan
wancan ma haka ne, Lagos babu
haka, to da irin wannan muka tashi
kusan dukkanmu za mu iya cewa
zamanmu zaman irin shekarun da
mutum zai iya Jaukan abu ya
maJ}alar da shi akai kamar yadda
malaman Education suke cewa,
wato zuwa lokacin da mutum ya ke
wasu Adholescen Stage har zuwa
wannan lokaci ina da tabbacin cewa
a gidanmu ba a bar mu mun tashi
mun zamanto masu hur]adakowa
ba, don haka za ka gani bamu da
wasu }awaye, ba mu da kowa muna
zaune ne mu ka]Jai, da wannan
tarbiyya da aka yi mana da abin da
ake koya mana a cikin gidanmu
hakaza mu kasance da shi har zuwa
lokacin da wannan tarbiyya aka
barmu da ita idan ta kafu a
}wa}walwarmu idan muka vyi
tunani muka ga ita ce mai kyau in
aka bar mutum a wannan lokaci shi
da kansa ya san abin da ya ke yi

masa kyau ya san abin da ba zai yi
masa kyau ba.

Alhamdu lillahi mun zauna a cikin
wannan waje cikin kula ta inda
babu wani abu da zai shigo mana
ya—~ata tarbiyyar da ake koya mana
sau tari wasu tari na sha samun,
tambayoyi cewar kowa ya kan yi
mamaki da shigarmu da komai da
komai ta sha bamban da mutanen
da suke zaune a wannan waje, baya
da cewar mu mutane ne waj]anda
iyayenmu suke so kuma a haka
muka tashi da ita har zuwa lokacin
da ya kamata yaro ya yi tunanin
meye zai yi masa kyau da wanda
ba zai yi masa kyau ba kasancewar
haka shi ya saiyayenmu basajin
tsoron ko ina ba sa shakkar mu
shiga, kuma sun yarda za mu yi
abin da ya dace kuma mu ma muka
Jau aniyar cewa ha}i}ayaddasuka
yarda da mu ba za mu basu kunya
ba, don nakan jida]iidannaga
cewa ko mai za mu yi ko yaya abu
zai kasance na kan ji da]i idan
muka koma wajen iyayenmu yadda
suke nunawa har yanzu fasunanan
a bisa yardannan da suka yi cewa
su sun yarda da tarbiyyar 'ya'yan
nan da suka yi mana, ba za mu basu
kunya ba, za mu ci gabadatafiyaa
kan tarbiyya da suka yi mana, har
mu fa]akar da wasu mu nuna musu
abin da ya ke da kyau, wannan a
ko da yaushe shi ya ke }arfafa
mana cewa fa lallai kowane tsuntsu
kukan gidansu yake.

M. A gaba kuma zan so in ji wani
abu gami da rubutunki, yawanci
wasu marubuta na kan ga sun
karkata al}alaminsu suna rubutu a
kan masu ku]i wasu kuma sun
karkata rubutunsu a kan rayuwa
irin ta samartaka da sauransu, me
ki ka gani dangane da marubuci ya
karkatar da al }Jalaminsa magana
Jaya yake yi ko zancen matan
gidan aure kawai, ko ya zamanto
zancen soyayya yake yi kurum ko
wani makamancin wani abu me za
ki iya cewa dangane da }warewar
rubutu, yayazaki iyaganin wannan
rubutun.

R. Eh to ni a tawa }wa}walwar
abin da na Jauka a kan mawallafi
idan aka ce mawallafi ne cikakke
ana nufin mutum ne da zai zamanto
ya sadaukar da rayuwarshi a kan

aikawa da kyawawan sa}wanni
duniya, kuma a wannan lokacin zai
zamanto bai ta'alla}aakan~angare
guda Jaya ba, zai iya soka kansa a
ko inaya zamanto cewa ya fa]i mai
kyau a wannan wajen sannan idan
yayi wa mutane nuni a inda ba shi
da kyau idan aka ce mutum
mawallafi ne ana so yazamanto mai
ha}uri ne ga kowace irin rayuwa
da ta zamanto masa, sannan ya
zamanto mutum ne wanda ya ke
banbance al'amura bakuma mutum
ne mai kwaJayi ba ha}i}awasu za
ka gani cewa suna tunani a kowane
lokaci a kan cewa talaka ba abokin
harkar subane don hakasai kagani
mutum marubuci kowane lokaci zai
zauna idan zai yi shi sai yayi shia
kan mai hannu da shuni, sannan ya
Jauki rayuwar duniyabazatata~a
yiyuwa ba, ayi ta su ji da]i ba sai
dai kawai su ta‘alla}a a kan abu
Jaya, kuma wane abu Jaya ne sai
dai a duba wasu jama'a me suka fi
so idan aka duba sai ayi rubutua
kanshi, baya da abin da ba haka ba
ne to kowane mawallafi yazamanto
yana nunawa mutane mai kyau
kuma yana nuna masu mara kyau,
bawai ya za~e wanibayaha]aa
kan mutane du kansu ya ha]awaje
Jaya mace da namiji mai ku]ida
talaka, sannan soyayya ba ba}on
abu ba ne gawani ba.

Daidai da yaro }an}ani za ka same
shi duk lokacin da ya iya cewa
wannan abu kaza ne to zai iya cewa
kaza ne don haka babu wani wanda
soyayya za tazame masa ba}uwa
kuma ha}i}a rayuwar Duniya sai
an ha]ata cikin abu biyu walau ga
abin da ka ke so ko baka so dan
hakaashe kenan kamata ya yi aduk
lokacin da mawallafi zai yi rubutu
ya zamanto manya - manyan
abubuwa da suka zamanto wa
mutane sune ba}i kumasu ne a
lokacin zuciyansu da tunaninsu ya
ke bu}ata don kyautata rayuwarsu
shi ya kamata ya zamanto cewa
mawallafi yada] Jebo duk rayuwar
da suka fi tunani a kai ya sanya a
ciki saboda su gane idan aka ce
yanzu misali yau idan zan yi rubutu
a kan addini musali abin da ya
kamata tunani ya soma bani shine
inyi Jan yawo in kewaya idan zan
yi kira kan addini ta wacce hanya
zan bi.

Mutane su yi tunani wannan abu da

Zan yi mutane su sani cewa yana
da kyau sai in ce to yanzu tunda
dai labari ko wa ya ke so bari in
Jauka in sanya wannan batuna
addini acikinwannan labaraninya
so sai su Jauka a haka misali wata
rana nata~ashiga Kadunaa lokacin
dawani littafina ya fito ina zuwa
akwai wata }awa ta ta yi littafi shi

yi mutunci a duniya bashi dawanda
zai iya cewa ungo wanke min ka
ya zan baka wani abu bashi da
wanda zai ce yau kai ne direbana
zo ka ja min mota ba shi da wanda
zai ce yau kai ne mai dafa min
abinci

Tunda kowa ma yana

cewa a lokacin da ka yi tunani za
ka yi rubutun a kan soyayya ka
zamo kana yin rubutu ne saboda
kana ganin cewa mutane sun Jauki
soyayya kan kare dana Jokizaa
yi ta kowace hanya dan haka sai ka
fahimtar da su ai ga abin da ake nufi
da soyayya ga abin da ake so ya
zamanto cewa idan mutum ya zo

wannan littafi an yi shi ne

soyayyayabu}atadan

tsantsa babu abin da aka
sanya na labari a ciki baya
da cewa addini aka rubuta
a ciki kuma dukkanmu a
wannan lokacin
tunaninmu Jaya shi ne
wani sa}o mu ke so mu
aikaacikinwannan littafin
toammasai na Jauki nawa
sa}on sai na sanya shi a
cikin labarin.
Sannannajujjuya
shi sannan ita ta Jauki nata
gundarin salon tayi rubutu
a kanshi inna shiga
kasuwa ga littattafan sun
fito alokaci guda sai naga
ana ta neman nawa har ana
neman na biyunshi amma
ya ba a nemi nata ba, na
ce lafiya mene ne ai wato
kawai wani mai siyan
littafi a lokacin mai zai ce

ginuwar soyayyansa
sannan idan mutumya
zamanto cewa yana
soyayya ya sani cewa
shin soyayyar yake yi
ko kuma wasu
abubuwa masu naso da
ita me ake kira
soyayyar da zai yi
sannan mene ne ya
zamanto sha'awa ko
burgewa a ciki a
gamsar da mutane cikin
basu labari na
gamsuwawandazaiiya
sanyawa kowa zai
karanta batare da cewa
an tsane shi bamai ku]i
zai karanta talaka zai
karanta yarinya zata
karanta kowa zai
karanta ya zamanto
cewa akwai

min sai ya ce littafine aka

gudunmawarsa a ciki.

yi mana a kan addini yanzu kuma
duniya ta karkata a kan cewa komai
ka fi so ka same shi a kan addini
idan an sanya shi a rayuwa ya zai
kasance, sai wannan ya ke bani
tunani, ashe kenan duk lokacin da
za ka ba da sako sai ka duba
rayuwar mutane sanan ka ga abinda
ya ke afkuwa sannan ka sanya
wannan sa}o kaaika shi ba wai ka
ce a yau ni na ga mata ko maza
da]in littafina su ke ji saboda inna
ba su labarin kaza ba in koma basu
labarin wannan acikin karamin
lokaci, a'a yau na ga labarin masu
kudi ne suke son ji saboda talaka
yafi san jin labarin mai ku]i a kan
kansa saboda haka bara in koma
bashi labarin mai ku]in in bar na
talakan, yayin da banzantar da
shine, ai a nuna masa cewa idan
mawallafi ya cika mawallafi mai
san ya shiryar sai ya nuna masa
cewa ashe rayuwa da ka ke ciki
misali yanin da babu talaka ko wa
mai kuJi ne yau she mai ku]i zai

gidansa ya wadata, duk wanda ka
ga yanawannan aikin nemaya fito
yina Ha} }insa, to shi mayawadata
yayi kuJ]in mai zai fito da shi ya
ce zai yi wani aiki a gidan wani mai
ku]in ashe kenan wancan mai
ku]in ba shi da wani amfani na
rayuwa dole - dole ashe da ku ake
yin amfani sai mu dunga yin littafi
kowane lokaci muna tsoma su mu
sanar da su cewa kuma cikin
rayuwar da kuke yi kuma kuna da
amfani, dan haka dole dole ne mu
yadda da cewa kuma kuna da
amfani idan kun tashi yi zaku dinga
kare ha} }inku a ciki sannan a kuma
wannan lokacin mu nuna musu idan
ta wannan talaucin ya sami mutum,
ha}i}a Allah ne ya kawo bai
kamata ya kaucewa hanya ba
kamata ya yi ya tafi wajen neman
hakkinsa ya yadda da inda Allahya
Aje shiyazamaakan hakaindaya
ga ga mutuncinsa shi ne komai ba.
Haka kuma in ma batun soyayyane
mutum zai yi rubutu ya zamanto

M. Tokinadawani lokaci wanda
kikan samu dama ko kuma ayaushe
ki kafi jin da]iidan kina rubutu
akai.

R. Wato aikin rubutun littafi wani
abu ne wanda indai mutum ya
zamanto cewa mawallafine cikakke
wato bama ni ka wiaba ba zan yi
tsammanin cewa yana da wani
lokaci wanda zai ce ya fi son yayi
rubutun shi ba rubutun littafi ba
kamar zaman ofis bane ba ha}i}a
mutum zai zamo cewa yana zaman
ofis na zo wannan ofis Jin ne
saboda in sami abinda zan huta da
shi to kenan ashe ida zan yi aiki zan
nemi cewa inyi shi cikin hutu na
Zo nema zance zan rubuta wannan
a kan lokaci kaga bari in bar
wannan in rubuta shi lokaci guda
to yayin darubutun littafi ya sha
banban a haka sau tari wani abin
mamaki na kan zauan haka ina zana
jarrabawa ko da ta karshen shekara

ce in ina zana wannan jarrabawar
sai wani littafi ya fa]o min (Dariya)
shikenan an jima in na koma gid
aba yadda zan yi tunani ina da
(Pepar) jarrabawa gobe kawai yaya
zaayi in ga cewa na somawannan
littafin shi ne aikina idan ina bacci
wani loakci wani abin da ya fi bani
mamaki ko ince ya fi bani sha'awa
shi ne wani lokaci a cikin baccina
zan yi mafarkina da wani labari
kawai ya afku haka sai inga cewa
ya kamata in yi rubutun wannan
labarin to sannan a wannan lokacin
ne ko karfe dubun dare ne a duk
inda biro da takarda yake zan nemo
shi ba zai yiwu in daina rubutun ba
za ka gani cewa sai inda na tsaya
wannan tunanin ya kare. Sannan
zan aje shi dan haka bani da wani
loakci na daban da zan zamanto
cewadaban inarubutu a cikinsaina
rubutu a cikin ban Jakima, in ina
zaune wani loakci zaka same ni da
biro da takarda a inda zan ci abinci
wani loakci za ka same ni da biro

da takarda a wurin cin abincin duk
wata rayuwa gaba Jayain dazan
yi bani dawani cikakken lokaci sai
dai in labarin bai zo baindai labarin
ya zo to a kan komai za a yi shi.

M. To kumawani abun dan har ila
yau daga cikin rayuwa haka me ya
fi baki sha'awa ya fi burge ki.

R. Jan numfashi wato duk
gaba]ayarayuwa tana dada]ine
idan mutum ya samu wasu
abubuwa da zai zamanto cewa yau
wannan abun na ka zai iya zamanto
maka madubi mai kyau ma‘ana
kullum na kan tuna cewa Jan adam
shi ne madubin mutum inda za ka
iyayau kayi kwalliya ka tsaya jikin
gilashi ka ce za ka duba kanka ba
za ka iya gane cewa ka gama
haJuwa ba ka kalli kanka da kanka
sai ka tsaya a gaban gilas ka kalli
kanka ka tabbatar cewa gilashin
nan ya tabbata maka da cewa ka
ha]u haka rayuwatake hali mai

kyau in kana da shi ba za ka iya
gane shine halin mai kyau ne ko
marar kyau ne ba sai ka zauna da
wani Janadam Jan uwanka wanda
shi ne a lokacin zai zama
madubinka sai ya nuna maka cewa
eh dayadda ya ji da]in wannan
halin da yanda ya amsa shiyanuna
maka cewa yana da kyau ko kuma
yanda yayi jifa da wannan halin
naka ya yi ba}in ciki da shi, shi zai
nuna maka bai da kyau. To a cikin
rayuwa wani malaminayana cemin
kar ki yadda akwai wanda ki ke
rayuwa dan shi shi kaJai ba sai dan
ince mutum ne yake rayuwa dan
mutane, to idan mutum ya kasance
da rayuwa dan wani abin da kuma
ya fi bani sha'awa shi ne inga cewa
i kowa ya zamanto yana tsayawa
da kansa sannan jama,a suna jin
da]in yanda na ke rubutu.

M. Alhmdu Lillahi Malama Rahma
Mungode
Ni ma na gode

SUN GARGA[E NI

KADA NA FITAR DA LITTAFIN KAFAR UNGULU NA 2

Kamar yadda muke tajinraje-
ra]in cewar manyan marubuta
wa]anda suka gogu da harkar
rubutu sun rasa rayukansu a man
yan kasashen turai zuwa kasashen
philipins da gabas ta tsakiya, tare
da jiga jigan masu bincikan labarai
wato yan jin kwaf.

A nan ma africa abin yai
tsamari wanda mutane da dama
marubuta sun rasa rayukansu a
sanadiyar fadar gaskiya, har takai
takawo cewar Nigeriya irin suwole
soyinka an sha kai musu farmaki
suna tsallakewa yayin da shi kuwa
marubucin nan ken sa